ԱՄՓՈՓԱԹԵՐԹ
«ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱՊԵՐՅԱԼ
	1. ՀՀ էկոնոմիկայի նախարարություն
	07.06.2023թ.

	
	N 04/10654-2023 

	Առարկություններ և առաջարկություններ չկան:
	

	2. ՀՀ ֆինանսների նախարարություն
	      08.06.2023թ. 

	
	N 01/2-1/10998-2023 

	Դիտողություններ և առաջարկություններ չկան:
	

	3. ՀՀ արդարադատության նախարարություն
	      29.06.2023թ. 

	
	N01/27.1/31336-2023 

	««Պետական տուրքի մասին» օրենքում լրացումներ  կատարելու մասին» օրենքի նախագծի 2-րդ հոդվածում «հրապարակմանը հաջորդող տասներորդ օրը» բառերն անհրաժեշտ է փոխարինել «պաշտոնական հրապարակման օրվան հաջորդող տասներորդ օրը» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 5-րդ մասի պահանջները:
	  Ընդունվել է: Կատարվել է համապատասխան փոփոխություն:

	4. 24.07.2023թ․ ֆինանսատնտեսական նախարարական կոմիտեի նիստի ընթացքում ներկայացված առաջարկներ
	24.07.2023թ.

	
	N ԿԱ/219-2023

	1) Էկոնոմիկայի նախարար Վահան Քերոբյանի առաջարկությամբ՝ լրամշակել հիմնավորումը՝ լրացնելով համապատասխան թվային ցուցանիշներ (վիճակագրություն), 

2) Տարածքային կառավարման և ենթակառուցվածքների նախարարի տեղակալ Արմեն Սիմոնյանի առաջարկությամբ՝ քննարկել ըստ տեղակայման տևողության տարբեր դրույքաչափով պետական տուրք սահմանելու հարցը,

3) Փոխվարչապետ Տիգրան Խաչատրյանի առաջարկությամբ՝ բարձրացված խնդրին ամբողջական լուծում տալու նպատակով՝ քննարկել արդեն իսկ կայանված տրանսպորտային միջոցները ժամանակավոր պահպանման տարածքից դուրս բերելու կարգավորման հարցը (օրինակ սահմանել տուրքի առավելագույն չափ կամ նախատեսել հրաժարում հօգուտ պետության ընթացակարգ՝ առանց տուրքի վճարման),










4) նախագծի փաթեթի լրամշակված տարբերակը քննարկել Տարածքային կառավարման և ենթակառուցվածքների նախարարության, Ֆինանսների նախարարության, ինչպես նաև Էկոնոմիկայի նախարարության հետ և ներկայացնել ֆինանսատնտեսական նախարարական կոմիտեի նիստին:
	Ընդունվել է։ 
Կատարվել են համապատասխան լրացումներ։

Ընդունվել է։ 
Դրույքաչափերի հաշվարկը նախատեսվել է 2-րդ օրվանից։

Ընդունվել է ի գիտություն։
«Եվրասիական տնտեսական միության մաքսային օրենսգրքի մասին» 11.04.2017թ. պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի 128-րդ հոդվածի 1-ին կետի համաձայն՝ նույն оրենսգրքի 83-րդ հոդվածում նշված անձինք իրավունք ունեն ընտրելու նույն оրենսգրքով նախատեսված մաքսային ընթացակարգը ապրանքների մաքսային հայտարարագրման ժամանակ այն հայտարարագրելու միջոցով՝ գործող օրենսդրությանը համապատասխան։

 Ընդունվել է։ 
Նախագծի լրամշակված տարբերակը ՀՀ ՊԵԿ 24.08.2023թ. թիվ 01/3-2/52156-2023 գրությամբ ուղարկվել է համապատասխան նախարարություններ։

	5. ՀՀ ֆինանսների նախարարություն
	      24.08.2023թ. 

	
	N 01/2-1/16494-2023 

	«Պետական տուրքի մասին» օրենքում լրացումներ կատարելու մասին» ՀՀ օրենքի նախագծի լրամշակված տարբերակի վերաբերյալ դիտողություններ և առաջարկություններ չկան:
	  Ընդունվել է ի գիտություն։

	6. ՀՀ տարածքային կառավարման և ենթակառուցվածնքերի նախարարություն
	      28.08.2023թ. 

	
	N ԳՍ/25.2/25102-2023 

	Առաջարկվում է վերանայել «2-րդ օրվանից` օրական» բառերը նախատեսվող պետական տուրքի դրույքաչափը, քանի որ գործող օրենքի 19.9-րդ հոդվածի 1-ին մասով սահմանված այլ ապրանքների ժամանակավոր պահպանության համար ժամկետներ նշված չեն և սահմանված են պետական տուրքի էականորեն ցածր դրույքաչափեր: Ուստի առաջարկում ենք կիրառել պետական տուրքի սահմանման միասնական մոտեցման սկզբունք ապրանքների ժամանակավոր պահպանության համար:
	«Պետական տուրքի մասին» օրենքի 19․9-րդ հոդվածի 1-ին մասի 5-րդ կետում ևս նախատեսված են օրական դրույքաչափեր։ Միաժամանակ, ներկայումս առանձին փաթեթով շրջանառության մեջ է գտնվում «Պետական տուրքի մասին» օրենքում փոփոխություններ և լրացումներ կատարելու մասին» օրենքի նախագիծ, որով, ի թիվս այլ դրույթների, նախատեսվում է նաև տվյալ դրույթի հստակեցման մասով նորմ։

	7. ՀՀ էկոնոմիկայի նախարարություն
	      28.08.2023թ. 

	
	N ԳՍ/25.2/25102-2023 

	  Դիտարկելով Օրենքի նախագծին կից հիմնավորման մեջ ներկայացված վիճակագրությունը, մասնավորապես՝ կապված յուրաքանչյուր աշխատանքային օրվա ընթացքում Գյումրու ԱՏԳ կենտրոնում բեռնաթափվող և բաց թողնվող ավտոմեքենաների հետ, պարզ է դառնում, որ օրեկան բեռնաթափվող մեքենաների ոչ ամբողջ քանակությունն է մաքսազերծվում և բացթողնվում։
Ժամանակավոր պահպանության հանձնված մեքենաների հանդեպ պետական տուրքի ներկայումս գործող դրույքաչափերի ավելացումը կհանգեցնի մերձակայքի մյուս կայանատեղիներում մասնավոր կազմակերպությունների կողմից մատուցվող ծառայությունների գների բարձրացմանը, ինչը ֆինանսական լրացուցիչ բեռ կհանդիսանա ավտոմեքենա ներմուծող անձանց համար։
Ելնելով վերոգրյալից` նշյալ Օրենքի նախագծի ընդունումը գտնում ենք ոչ նպատակահարմար։
	[bookmark: _GoBack]	  Չի ընդունվել։
Մաքսային մարմինների ժամանակավոր պահպանության վայրերը հանդիսանում են մաքսային հսկողության գոտու կարգավիճակ ունեցող տարածքներ, որտեղ պահպանվում են մաքսային ընթացակարգերով դեռևս չձևակերպված ապրանքներ, այդ թվում՝ տրանսպորտային միջոցներ։ Հետևաբար նշված տարածքներում պետք է ապահովվի տրանսպորտային միջոցների բնականոն հոսք՝ մաքսային մարմինների կողմից մաքսային հսկողության իրականացման ապահովման նպատակով, ինչին էլ ուղղված են նախագծով նախատեսված կարգավորումները։ 
Միաժամանակ, ինչ վերաբերում է մասնավոր կազմակերպությունների կողմից մատուցվող ծառայությունների գնագոյացման մասով բարձրացված հարցին, ապա այդպիսի ծառայությունների սակագները որոշվում են համապատասխան տնտեսվարողների կողմից և այդպիսի գնագոյացման վրա ազդեցություն ունեցող նորմեր նախագծով նախատեսված չեն։



